
XALQARO STANDARTLAR ASOSIDA MOLIYAVIY 
HISOBOT KO‘RSATKICHLARI TAHLILINING 

ILMIY ASOSLARI
G.J.Jumayeva

Qarshi davlat texnika universiteti 
“Buxgalteriya hisobi va audit” kafedrasi professori 

Orcid: 0009-0001-0614-406X

Annotatsiya: Ushbu maqolada moliyaviy hisobot ko‘rsatkichlari tahlilining xalqaro standartlar asosida tashkil etishning 
obyektiv zarurligi, nazariy, uslubiy asoslari, tahlilning amaliy jihatlariga tegishli masalalar bayon qilingan.

Kalit soʻzlar: hisobot, ko‘rsatkich, tahlil, standart, likvidlik, rentabellik, foyda, aktivlar, kapital, majburiyat, marja, barqarorlik, 
levrejd.
Abstract: This article describes the objective necessity of organizing the analysis of financial reporting indicators based 
on international standards, theoretical and methodological foundations, and issues related to the practical aspects of the 
analysis.

Key words: report, indicator, analysis, standard, liquidity, profitability, profit, assets, capital, liabilities, margin, stability, 
leverage.
Аннотация: В статье рассматривается объективная необходимость организации анализа показателей финансовой 
отчетности на основе международных стандартов, теоретические и методологические основы, а также вопросы, 
связанные с практическими аспектами анализа.

Ключевые слова: отчет, показатель, анализ, норматив, ликвидность, рентабельность, прибыль, активы, капитал, 
обязательства, маржа, устойчивость, кредитное плечо.

K I R I S H
O‘zbekiston bugungi kunda strategik rivojlanish borasida o‘z oldiga qo‘ygan ustuvor maqsadlariga erishish 

yo‘lida ulkan muvaffaqiyatlarni qo‘lga kiritmoqda. Xususan, birgina joriy yilning mart hamda aprel oyining 
boshlarida amalga oshirilgan o‘ta muhim tadbirlar, ya’ni O‘zbekiston va Fransiya o‘rtasidagi strategik sherikchilik 
munosabatlarining o‘rnatilganligi, Samarqandda “Markaziy Osiyo - Yevropa Ittifoqi Birinchi Sammiti”ning 
o‘tkazilishi diqqatga sazavordir. Chunki, sammit yakunlariga ko‘ra, ikki mintaqa o‘rtasida strategik sherikchilikni 
nazarda tutuvchi bir qator muhum hujjatlarning qabul qilinishi, Yevropa ittifoqi “Global Getawey”  orqali mintaqa 
uchun 12 milliard yevro miqdorida investetsiyalar paketining e’lon qilinishi ushbu yo‘nalishdagi eng samarali 
natijalardandir.  Ayniqsa, sammit yetakchilari tomonidan joriy yilning oxirida yanada ko‘proq investitsiya kiritish 
maqsadida mamlakatimizda Investorlar forumini o‘tkazishga kelishib olinganligi alohida ahamiyat kasb etadi.

Shuningdek, O‘zbekiston Respublikasi Prezidentining 202- yil 28-yanvardagi “2022 – 2026-yillarga 
mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-sonli Farmonining 1-ilovasiga 
ko‘ra, “Mamlakatda investitsiya muhitini yanada yaxshilash va uning jozibadorligini oshirish, kelgusi besh yilda 
120 milliard AQSH dollari, jumladan 70 milliard dollar xorijiy investitsiyalarni jalb etish choralarini kо‘rish”dek, 
ustuvor maqsadlar belgilangan.

Mamlakatimiz iqtisodiyotida investitsion faollikni yuksaltirishda moliyaviy hisobotlarni xalqaro standartlar 
bo‘yicha tuzilishi va tahlil qilinishi maqsadga muvofiq hisoblanadi.

M A V Z U G A  O I D  A D A B I Y O T L A R  S H A R H I
illiy hisobchilik tizimida moliyaviy hisobotning xalqaro standartlariga o‘tilishi yuzasidan keng qamrovli 

ishlar amalga oshirilmoqda. Xususan, ushbu yo‘nalishda bir qator mahalliy iqtisodchi olimlarimiz tomonidan 
ilmiy tadqiqotlarning olib borilishi, turli nazariy va uslubiy asoslarning yaratilishi shular jumlasidandir. Moliyaviy 
hisobotning xalqaro standartlariga o‘tishning zarurligi va uning huquqiy asoslari, buxgalteriya hisobining xalqaro 
standartlari (IAS) hamda moliyaviy hisobotning xalqaro standartlari (IFRS)ning o‘ziga xos xususiyatlari, ularning 
asosiy vazifalari, qo‘llanish sohasi kabi masalalarning nazariy asoslari, uslubiy jihatlari iqtisodchi olimlarimiz 
D.Narbekov, Sh.Raxmonov, A.Turayevlarning hammualliglikdagi “Moliyaviy hisobotning xalqaro standartlari” 
o‘quv qo‘llanmasida batafsil yoritilgan. 

Ammo, О‘zbekiston Respublikasi Prezidentining 2020-yil 24-fevraldagi “Moliyaviy hisobotning xalqaro 
standartlariga о‘tish bо‘yicha qо‘shimcha chora-tadbirlar tо‘g‘risida”gi PQ-4611-son�li Qarorining ijrosini 
ta’minlashda nafaqat moliyaviy hisobotlarni xalqaro standartlar asosida tuzish, balki, hisobot ko‘rsatkichlari 
tahlilini ham xalqaro standartlar asosida tashkil etish mazkur sohadagi muammolar yechimini ta’minlashda 
dolzarb masalalardan  hisoblanadi.

 Chunki, moliyaviy hisobot tahlili natijalaridan tashqi foydalanuvchilar tarkibida bo‘lgan xorijiy investorlar 
ham to‘g‘ridan-to‘g‘ri foydalanish imkoniyatiga ega bo‘ladilar. Shu nuqtai-nazardan ham moliyaviy hisobot 
tahlilini xalqaro standartlar asosida tashkil etish usullarida hisobotni o‘qish, gorizantal tahlil, vertikal tahlil, trend 
tahlil va moliyaviy koeffitsiyentlar usulidan keng foydalanildi.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
Tahlil jarayonlarida moliyaviy hisobot ko‘rsatkichlari (Financial statement ratios) ning xalqaro darajada 

tan olingan tizimiga asoslanish maqsadga muvofiq sanaladi. Chunki, xo‘jalik yurituvchi subyektlar moliyaviy 
hisobotining “Moliyaviy holat to‘g‘risida”gi, “Foyda va zararlar va boshqa umumlashgan daromadlar to‘g‘risida”gi, 
“Pul oqimi to‘grisida”gi, “O‘z kapitali harakati to‘g‘risida”gi shakllarida ifodalangan raqamlar bo‘yicha hisoblangan 
nisbiy ko‘rsatkichlar tahlilning asosini tashkil etadi. Mazkur ko‘rsatkichlar tahlili subyekt aktivlarining likvidligi, 
rentabelligi, moliyaviy barqarorligi va faollik darajasini baholash imkonini beradi. Xalqaro moliyaviy tahlilga 
ko‘ra, moliyaviy hisobot ko‘rsatkichlari bir necha guruhga bo‘linadi. Ularning tarkibini quyidagi 1-jadvada ko‘rish 
mumkin. 

MHXS talablariga umumiy yondashuvlarning qiyosiy tahlili
Kо‘rsatkichlar О‘zbekistonda MHXSda

Tartibga soluvchi organlar Davlat organlari (Moliya vazirligi, 
Markaziy bank) Mustaqil kasbiy uyushmalar (IASB) 

Kapitalning Shakllanish usuli Davlat, kreditorlar, Aksiyadorlar Mayda aksiyadorlarning keng qatlami
Moliyaviy hisobotni soliq qonunchiligi 
bilan bog‘liqligi Kuchli Kuchsiz 

Moliyaviy hisobotni tuzishga 
malakaviylik va davlat nazorati 

Moliyaviy hisobotni tuzish  davlat 
tomonidan nazoratga olinadi 

Moliyaviy hisobotni tuzishda kasb 
mutaxassislarining malakaviy 
muhokamasiga

Chunki, xo‘jalik yurituvchi subyektlar moliyaviy hisobotining “Moliyaviy holat to‘g‘risida”gi, “Foyda va zararlar 
va boshqa umumlashgan daromadlar to‘g‘risida”gi, “Pul oqimi to‘grisida”gi, “O‘z kapitali harakati to‘g‘risida”gi 
shakllarida ifodalangan raqamlar bo‘yicha hisoblangan nisbiy ko‘rsatkichlar tahlilning asosini tashkil etadi. 
Mazkur ko‘rsatkichlar tahlili subyekt aktivlarining likvidligi, rentabelligi, moliyaviy barqarorligi va faollik darajasini 
baholash imkonini beradi. 

Xalqaro moliyaviy tahlilga ko‘ra, moliyaviy hisobot ko‘rsatkichlari bir necha guruhga bo‘linadi. Ularning 
tarkibini quyidagi 1-rasmda ko‘rish mumkin (1-rasm).

1-rasm. Moliyaviy hisobot ko‘rsatkichlarining xalqaro darajadagi tahlili tarkibi.

Tadqiqotlar ko‘rsatadiki, milliy hisobchilikda moliyaviy hisobot ko‘rsatkichi asosida to‘lov layoqati tahlili 
amalga oshiriladi va unga aktivlar likvidligi bevosita ta’sir ko‘satadi. Chunki, likvidlik deganda buxgalteriya 
balansida ifodalangan  aktivlarning pulga aylana olish tezligi tushuniladi. Qachonki, aktivlar tez pulga aylansa, 
korxona yoxud xo‘jalik subyekti to‘lov qolbiliyatiga ega bo‘ladi. Ma’lumki, aktivlar pulga aylanish darajasiga ko‘ra 
to‘rt tarkibga bo‘linadi: 

darajali aktivlar (A1), bu doimiy harakatdagi aktivlar bo‘lib, ularning pulga aylanish koeffitsenti 1ga teng 
bo‘lib, pul mablag‘lari va qisqa muddatli moliyaviy quyilmalar summasi yig‘indisini ifodalaydi.

darajali aktivlar (A2), bu tez pulga aylanadigan muddati o‘tmagan joriy debitorlar summasidan iborat.
darajali aktivlar (A3), bu pulga aylanishi sekin bo‘lgan tovar moddiy zaxiralar (TMZ) dan iborat.
darajali aktivlar (A4), bu uzoq muddatli aktivlar qiymatiga teng bo‘lib, qiyin sotiluvchi mol-mulklardan iborat.
Balans aktivlari singari passivlar ham to‘lash muddatiga ko‘ra, to‘rt darajada tavsiflanadi:
P1- to‘lov muddati kelgan majburiyatlar; P2-qisqa muddatli majburiyatlar (yaqin uch oy ichida to‘lov muddati 

keladigan majburiyatlar); P3-o‘rta va uzoq muddatli majburiyatlar; P4-doimiy passivlar.(o‘z mablag‘lar manbasi).
Moliyaviy barqarorlik shartlariga ko‘ra, aktivlar va passivlar o‘rtasidagi nisbatlar quyidagicha bo‘lishi ilmiy 

jihatdan o‘z tasdig‘ini topgan va xo‘jalik yurituvchi subyektning mutloq moliyaviy barqarorligini asoslaydi:
A1 > P1; A2 > P2; A3 > P3; A4 < P4
Buxgalteriya balansi likvidligi tahlilidan kelib chiqqan holda, korxona to‘lov qobiliyatini uch  xil darajada 

aniqlash mumkin bo‘ladi:
Mutloq to‘lov qobiliyati=A1/P1;
Oraliq to‘lov qobiliyati=A1+A2/P2;
Joriy to‘lov layoqati= A1+A2+A3/P3  
Biroq moliyaviy hisobot tahlilining xalqaro amaliyotiga ko‘ra, “moliyaviy sog‘lomlik indekatori” sifatida 

tan olinadigan rentabellik ko’rsatkichlari (Profitability ratios) tahlili natijasida yalpi foyda marjasi (Gross Profit 
Margin); operatsion foyda marjasi (Operating Profit Margin); sof foyda marjasi (Net Profit Margin); aktivlar 
rentabelligi (Return on Assets - ROA); o‘z kapitali rentabelligi (Return on Equity - ROE) kabi keng qamrovli 
tahliliy ma’limotlar aniqlanadi. 

Shuningdek, tadqiqotlar ko‘rsatadiki, xususiy kapital tahlilida moliyaviy leveridjlarni aniqlash va tahlil 
qilish maqsadga muvofiq hisoblanadi. Moliyaviy leverdj kо‘rsatkichi xaqlaro amaliyotdan kirib kelgan muhim 
kо‘rsatkich hisoblansada, milliy hisobchilik amaliyotida undan keng ko‘lamda foydalanilmayapti. Chunki, ushbu 
kо‘rsatkichni baholash bir qancha moliyaviy koeffitsentlar orqali amalga oshiriladi.  Moliyaviy leveridj kо‘rsatkichi 
xususiy kapitalning majburiyatlarga nisbati orqali baholanadi. Uning natijasiga qarab xо‘jalik subyektining 
moliyaviy barqarorligi va rentabellik darajasini baholash mumkin. Moliyaviy levridj kо‘rsatkichlarini tahlil etish 
soha mutaxasislariga rentabellikni qо‘shimcha о‘stirish imkoniyatlarini aniqlashda ichki va tashqi omillar ta’sirida 
foydaning о‘zgarishida risk darajalarini baholashga imkon beradi.

X U L O S A  V A  T A K L I F L A R
Tadqiqotlarimiz va monografik kuzatishlarimiz ko‘rsatadiki, moliyaviy hisobot ko’rsatkichlarini xalqaro 

standartlar asosida tahlil qilish investorlar, kreditorlar, menejerlar va boshqa manfaatdor tomonlarga subyektning 
moliyaviy holati va faoliyati haqida muhim ma’lumotlarni olish hamda moliyaviy boshqaruvni ilmiy asoslarda 
tashkil etish muhitini yaratadi. Olingan tahliliy ma’lumotlar va ekspress axborotlar moliyaviy hamkorlik, hisob-
kitob tizimidagi o‘zaro aloqadorlik hamda manfaatdorlik yo‘nalishlarida qarorlar qabul qilish imkoniyatini yuzaga 
chiqaradi.  

